
1 TESALONAIKA

1Iga Pol na Sailas na Timoti na iga qalub an-
jam endi nengrenyosim ningi Tesalonaika qureq di
loueqnub gaji nungoq garinyonum. Ningi Tamo
Koba Yesus Kristus aga Abu Qotei wo nangi aiyel
beternjrejunub.

Qotei a ningi qa are boleiyimqa ningi lawo na
soqniy.

Tesalonaika Kristen nangi Yesus qa nango are-
qalo singilateb

2 Iga gaigai ningi kalil qa pailyogqnsim Qotei
biniyeqnum. 3 Ningi Yesus ga nungo areqalo
singilateqnub deqa ningi kumbra bole bole yeqnub.
Osib ningi qalaqalaiyo kumbra dauryoqnsib wau
bole ojeqnub. Mondoy gago Tamo Koba Yesus
Kristus a olo bqas. Ningi a qa tarinognsib singila na
tigelejunub. Iga nungo kumbra deqa are qalogn-
sim gago Abu Qotei biniyeqnum. 4 O ijo was kalil,
Qotei a ningi aqa segi qa marsiq giltngej deqa a na
ningi tulay qalaqalaingeqnu. Diiga qalieonum.

> Jga nami Yesus aga anjam bole nungoq osi
bem. Iga lana anjam maro na osi bosai. Iga singila
ti Mondor Bole ti areqalo bole ti dena osi bem.
Ningi qalie, iga nungo ambleq di sosim kumbra
boledamu yognsim nn] gi aqaryaingognem.

6 Ningi Qotei aga anjam ojesoqneb deqa gulbe
gargekoba nungoq di brantoqnej. Bati deqa ningi
gago kumbra ti Tamo Koba aqa kumbra ti dau-
ryoqneb. Ningi uratosaiogneb. Mondor Bole
na nungo areqalo tigeltetygognej deqa ningi tulary

areboleboleingognej. 7-8 Nifjgi Tamo Koba aqa an-
jam palonteqnab anjam di gilognsiq Masedonia
sawa ti Akaia sawa ti dia brantoqnej. Deqa sawa
dia tamo ungasari kalil Yesus qa nango areqalo
singilateqnub gaji naggi nurngo kumbra ga quo-
gnsib dauryeqnub. Sawa dia segi sai. Sawa
sawa kalilq di dego ningi Qoteli ga nuygo are-
qalo singilateb deqa saoqnsib lagnab tamo urngasari
nangi quekriteqnub. Deqa ungum, iga aitentosim
nungo kumbra deqa olo mare mare lagasai. 9 Iga
nami nungo ambleq di sonamga bati deqa niygi
gago anjam dauryoqneb. Nuygo kumbra deqa
sawa sawa kalilq di tamo ungasari nangi saoqnsib
lagnub. Ningi are bulyosib gisan qotei nangi torei
uratnjrsib Qotei bole agi nambile gaigai unu qaji
a areiyosib waueteqnub. 10 Osib ningi Qotei aqa
Niri a lan) qureq na bgajga deqa tarinognsib unub.
Nungo kumbra deqa dego sawa sawa kalilq di
nangi saogqnsib lagnub. Qoteiaqa Niri di agi Yesus.
A moinaga Qotei na olo subq na tigeltej. A na
iga padalo sawaq na elenej deqa mondory Qotei
aqga minjin oqwa bati bognimga iga aga minjiy di
turqasai. Iga so bole gaigai sqom.

2

Pol a Tesalonaika Kristen nango ambleq di wau
bole yognej

10 ijo was ningi segi qalie, iga nami nurggoq
bosim nungo ambleq di wauoqnem gago wau
di lana uloposai. 2 Ningi qalie, iga nungoq
bosaisosimqga iga Filipai qureq di Qotei aqa
wau ojegnam jeu tamo narngi na iga jaqatin

egoqnsib ugeugeigogqneb. Bunugna iga nungo
qureq bonamga dia dego jeu tamo naypgi na
iga ugeugeigogqneb. Gago Qotei na gago are
singilatetgej deqa iga jeu tamo nangi gqa ulaosai.
Iga singila na tigelognsim Qotei aga anjam
bole ningi merngognem. 3 Bati deqa iga ningi
endegsi merngognem, “N11]g1 Yesus qa nungo
areqalo sipgilatiy”  Iga anjam uge bei ningi
meryngosaioqgnem. Iga nungo ambleq di sosim
kumbra jiga ti gisayy kumbra ti yosaiognem.
4 Qotei a segi gago kumbra tenemtoqnsiq une
bei unosaiognej deqa a na iga wau egsiqa
mergej, “Ningi ijo anjam bole mare mare
lagniy.” O ijo was, mandam tamo nangi
gago wau ga arearetnjrogngajga iga deqa are
galosaiognem. Iga endegsi are qalognem, “Qotei
a segl gago are miligi peleiyognsim gago wau
qa arearetogngas.” 5 Ningi qalie, iga walawala
anjam bei ningi merngosaiognem. Osim nungo
ingi ingi gqa maulgonaq lapa gisay na anjam
palontosaiogqnem. Qotei a segi gago kumbra qa
qgalie. 6 Iga wauoqnem di ningi na kiyo tamo
qudei na kiyo gago fam soqtetgwajga deqa
wauoqnem e? Sal. Iga deqa wauosaiognem.
7 Bole, iga Kristus aga wau tamo bole unum
deqa iga ningi endegsi merngwa kere, “Ningi silali
ingi ingi qa aqaryaigoqniy.” Ariya iga degyosai.
Iga nungo ambleq di angro kifiilala bul lawo na
sognem. Ai na§ngi na naygo aygro mom nargi
mungum anainjreqnub dego kere iga nungo ai
bul sosim ningi gereingognem. 8 Osim iga ningi
tulan qalaqalaingognem. Deqa iga nurngo silali ingi
ingi yaingwajqa are qalosaiogqnem. Iga Qotei aqa

anjam bole ningi merngwajqa deqa are qalognem.
Di segi sal. Iga gago segi nambile dego uratosim
n11]g1 aqaryaingwajqa are qalognem. Di kiyaqa?
Ningi gago Kristen was bole unub deqa.

9 0 was ningi qalie, iga ningi koba na sosimqa
Qotei aqa anjam bole merngoqnem bati deqa iga
waukobaognem. Iga ningi gulbe engwa uratosim
deqa gago segi ban na ganam ti golo ti tulay
singila na wauoqnem. Osim dena gago segi ingi
ingi awaiyoqgnsim uyogqnem. Ningi iga silali qa
agaryaigwajqa deqa merrgosaiognem.

10 Ningi Yesus qa nungo areqalo singilateqnub
gaji iga na kumbra bole bole osorngognem. Iga
kumbra uge bei osorngosaiognem. Iga Qotei aga
namgalaq di kumbra bole tintiy) nungo ambleq di
yogqnem. Di ningi qalie. Qotei a dego qalie.
11 Abu nangi na nango angro nangi tingitnjrognsib
dalnjreqnub dego kere iga ningi tingitngognsim
dalngognem. 12 Iga ningi degngognem. Di kiyaqa?
Ningi kumbra Qotei a tulay areareteqnu qaji di
yoqnsib walwelogqnqajga deqa. Qotei agi a na
ningi endegsi metngej, “Ningi ijjoq babqga e nugngo
Mandor Koba sosiy ningi taqatngitqa ningi lay
qureq di so bole gaigai sqab.”

Tesalonaika Kristen nangi gulbe qoboiyogneb

13Iga Qotei aga anjam ningi merngeqnam ningi
quognsib endegsib are qalosaiogneb, “Anjam di
mandam tamo nango anjam.” Sai. Ningi are
galogneb, “Bole, anjam di Qotei aqa anjam tintir).”
Deqa bini Qotei aqa anjam di nungo are miligiq
di singila na waueqnu. Di kiyaqa? Ningi Yesus
ga nuygo areqalo singilateb deqa. Utru deqa iga

gaigai Qotei biniyeqnum. 14 O ijo was, tamo ungasari
Judia sawaq di Kristus Yesus aga Abu Qotei wo
ga loueqnub qgaji nango kumbra agi ningi dau-
ryeqnub. Tamo ungasari nangi di Juda naggi na
gulbe koba enjrogneb dego kere nungo segi ley
qujai nangi na ningi gulbe koba engeqnub. 15 Juda
narngi na Tamo Koba Yesus qalsib moiyoteb. Nangi
nami Qotei aga medabu o gaji tamo naygi dego
Aumognsib moiyotnjrogneb. Osib iga dego wig-
onab iga nungo qure uratosim jaraiyem. Juda
nangi di kumbra Qotei a tulay areareteqnu gaji
di gotrayyoqnsib tamo urgasari kalil naygi jeutnjre-
qnub. 16 Osib iga na sawa bei bei gaji nangi Qotei
aga anjam minjrqga yeqnam gam getentetgeqnub.
Qotei na sawa bei bei gaji nangi elenaim deqa
Juda nangi na gam getentetgeqnub. Deqa nangi
bati gaigai nango segi une tumbol ateqnub. Nangi
kumbra degyeqnub deqa Qotei aga minjir) bosiq
narngoq di unu.

Pol a Tesalonaika Kristen nangi olo unjrqajqa
are koba qaleqnu

170 ijo was, Juda nangi na iga wigeb deqa iga
ningi uratngosim bati truquyala sawa beiq di so-
gnem. Deqa iga nungo ulatamu unosaieqnum.
Ningi gago are miligiq di unub deqa iga ningi
ti sobulejunum. Deqa iga nungoq olo bosim
nungwajqa gam rameqnum. Iga ningi olo nungwajqa
are koba qaleqnum. 18 0d, iga nungoq olo bgajga
are unu. E Pol e segi bati gargekoba nungoq olo
bgajga yeqnam Satan na iga gam getentetgoqne;j.
19 Mondoy gago Tamo Koba Yesus a lan qureq
na bamgqa bati deqa iga ningi qa are singilatosim

Yesus aga yamgalaq di tulay areboleboleigwas.
Yim Yesus na mergwas, “Nirngiijo wau tamo bole.”
O ijo was, bati deqa iga ningi ga tulan arebole-
boleigwas. 20 Od, bini dego iga ningi qa tulag
areboleboleigeqnu. Ningi na gago are tularn bo-
letetgeqnub.

3

Pol a Timoti qarinyonaq Tesalonaika Kristen
nangoq gilej

1Iga ningi qa are kobaigoqnej. Deqa iga are
galem, “Ungum, iga olo tarinqa keresai. Aqo Sailas
wo Atens qureq endi sqom.” 2 Iga degsi are
galsimga Timoti qarigyonam nurngoq gilej. Tim-
oti a gago Kristen was bole. A Qotei aga wau
tamo. A Kristus aqa anjam bole maro qaji tamo.
A ningi aqaryaingosim nurngo areqalo Yesus ga
singilateqnub qaji di olo singilatetyjgwajqa deqa osim
garinyonam nungoq gilej. 3 Gulbe ti jaqatiy ti
ningi eqnub gaji dena nungo areqalo ugetetygaim
deqa marsim Timoti garipgyonam nungoq gile;j.
Ningi qalie, Qotei a nami ningi ti iga ti gulbe
oqajgqa marsiq giltgej. 4 Agi iga ningi koba na
sosimqa endegsi merngoqgnem, “Gulbe gargekoba
gagoq boqngas.” Merngegqnam gulbe agi gagoq
di brantognej. Di ningi qalie. > Utru deqa e
taringa keresai. Niygi nungo areqalo Yesus ga bole
singilateqnub kiyo sai kiyo di e qalieqajqa deqa
Timoti garinyonam nungoq gilej. E endegsi are
galem, walawalaiyo tamo Satan na ningi uneq
waingonaqga ningi gago wau layga ulontosib nuggo

areqalo Yesus ga singilato gaji di urateb kiyo?
Degsi are qalsim are kobaiboqne;j.

Timoti a olo bosiqa Pol minjej, “Tesalonaika
Kristen nango so bolequja”

6 Ariya Timoti a nungoq gilsiqa olo uratygsiqa
aqo Sailas wo gagoq di brantosiga anjam bole-
quja endegsi mergej, “Tesalonaika Kristen nangi
Yesus ga nango areqalo singilatognsib segi segi qa
galaqalaiyo kumbra yeqnub. Osib gaigai ningi qa
are boleinjreqnu. Ningi nangi unjrqajqa are koba
unu dego kere narngi kamba ningi nungwajqa are
kobaunu.” 70 ijowas, ningi Yesus qa degsib nungo
areqalo singilateqnub anjam di Timoti a bosiq aqo
Sailas wo saigonaga anjam dena gago gulbe kalil
ga olo are singilatetgej. 8 Deqa iga qalieonum,
ningi singila na Tamo Koba aga fiam ojejunub. Iga
di galieosim deqa bini iga so bole unum. 9Iga
ningi qa are qalognsim deqa iga gago Qotei aqa
namgalaq di tulay areboleboleigeqnu. Gago are-
bolebole di tulan kobaquja. Qoteina arebolebole
di iga egej deqa iga a biniyeqnum. 10Iga ganam
ti qolo ti endegsim Qotei pailyeqnum, “O Abu,
ni na odgimqa iga Tesalonaika Kristen narngoq
gilsim unjrqom. Unjrsim nango areqalo Yesus
ga singilateqnub gaji di truquinjrimga iga na olo
singilatetnjrqom.” Iga degsim Qotei pailyeqnum.

Pol a olo Tesalonaika Kristen nangoq gilqajqa
are qaleqnu
11 Gago are koba endegsi unu. Gago Abu Qotei
wo gago Tamo Koba Yesus wo nargi aiyel na gam
waqtetgibga iga nungoq olo gilgom. 12 Gago are-
galo bei dego agiende. Tamo Koba a na niggi

aqaryaingimqga qalagalaiyo kumbra nungoq di tu-
lan) kobaeme. Amga ningi segi segi qa qalaqalaiyo
kumbra yoqnsibga tamo ungasari kalil nangi dego
tulan qalaqalainjrogniy. Agi iga na ningi tulay
qalaqalaingeqnum dego kere. 13 Kumbra dena
Qotei a nungo are miligi singilatetngimga ningi
aqa segi kumbra bole dauryoqnsib tamo ungasari
tulany bolequja brantosib gago Abu Qotei aqa
namgalaq di une saiqoji sogniy. Soqgnib mondory
gago Tamo Koba Yesus na Qotei aga segi tamo
ungasari kalil nangi lar) qureq dena joqsim bqas.
Bole.
4

Ningi sambala kumbra kalil torei uratiy

1 O ijo was, kumbra bole kalil Qotei a
tulan) areareteqnu gaji di iga na nami ningi
osorngognem. Kumbra di agi ningi dauryeqnub.
Ariya bini iga nungo are miligi singilatetrgosim
Tamo Koba Yesus aqa fiam na endegsi merngwom,
“Ningi kumbra bole di olo torei sipgilatosib
yoqniy.”

2 Anjam kalil iga nami Tamo Koba Yesus aqa
Nam na ningi merngoqnem qaji di ningi segi qalie.
3 Anjam agiende. Qotei aqa areqalo agi ubtosiy
marqai. Ningi aqa segi kumbra boleq di sosib
sambala kumbra kalil torei uratiy. 4 Osib ningi
nungo segi so geregere taqatiy. Ningi degyqab di
ningi Qotei aqa segi kumbra boleq di sosib fiam
bole oqab. > Yimga nungo areqalo uge uge na
ningi titngosim sambala kumbraq di breingwasai.
Ningi qalie, tamo ungasari Qotei qaliesai qaji naygi
sambala kumbra dauryoqnsib unub. 6 Ariya ningi

kumbra di uratiy. Nipgi na nuygo Kristen was
nangi kumbra uge bei osornjraib. Osib naygi
gisannjrsib nango naur ugetnjraib. Tamo Koba a
na tamo urngasari kumbra uge deqaji yeqnub qaji
nangi awai uge enjrqas. Iga nami niygi singila na
degsi merngognem. 7 Qotei na iga kumbra jigat
yqajgqa metgosai. Iga aga segi kumbra boleq di
sqajga deqa metgej. 8 Deqa tamo bei a gago anjam
endi gotranyqas di a kumbra tular ugedamu yqo.
A tamo nango anjam gotranyosai. A Qotei aqa
anjam gotranyqo. Qotei agi a na aga Mondor Bole
ningi engeqnu.

Ningi qalaqalaiyo kumbra torei singilatosib
yoqniy

9 Ningi nungo Kristen was nangi galaqalain-
jreqnub deqa e olo anjam bei totoryosiy
nengreljyqasai. Qalaqalaiyo kumbra di Qotei
na osormgekritej. 10 Agi ningi na Masedonia
Kristen kalil nangi tulan qalaqalainjreqnub.
Ariya ijo was, iga nungo are singilatetrygimga
ningi qalagalaiyo kumbra di olo torei singilatosib
yogniy. 1 Osib lawo na sosib nungo segi ingi ingi
tagatosib nungo segi bay na wauoqniy. Anjam
di iga nami ningi merngognem. 12 Ningi degsib
wauoqnibqa ningi ingi bei qa truquingwasai. Deqa
tamo urngasari Yesus qaliesai gaji nangi nungo
kumbra di unsib tular areboleboleinjrqas.

Yesus a olo bosim tamo ungasari moreno qaji ti
nambile unub qaji ti nangi koba na sqab
13 Ariya ijo was, tamo ungasari nami moreneb
qaji nangi mondorn kumbra kiye turqab di ningi
qalieqajqa deqa merngwom. Yim ningi nangi qa

are gulbeingwasai. Tamo ungasari Qotei qaliesai
gaji nangi subq na tigelo bati qa tarinosaieqnub.
Deqga nango was bei a moiqas di nangi tulay
are gulbeinjrqas. Ariya ningi degsib are gul-
beingwasai. 14 Yesus a moisiqa olo subq na
tigelej anjam di ningi iga ti gago areqaloq di
singilatejunum. Deqa iga qalieonum, mondor)
Qotei a tamo upygasari kalil Yesus ombla sosib
moreneb gaji nangi subq na tigeltnjrimqa nangi
Yesus beteryosib koba na lary) qureq na mandamq
aigab.

15 Jga Tamo Koba aqa anjam ningi endegsi
merngwom. Mondory Tamo Koba a mandamq
alyogqnimga iga yambile unum gaji iga na tamo
urgasari nami moreneb gaji nangi bunnjrsim namo
ogsim Yesus itgasai. 16 Qotei a anjam singila na
marimga lan angro matu a lelenognimga Qotei
a gul anjamqas. Yimga Tamo Koba Kristus a
lany qure uratosim mandamgq aiyognimga tamo
ungasari nami Kristus ga narngo areqalo siygilatosib
moreneb gaji nangi namo subq na tigelqab.
17 Tigelabqa bati deqa iga nambile unum qaji iga
ti nangi ti turosim koba na lanbiq na ogqsim Tamo
Koba a itqom. Osim a ti gaigai sqom. 18 Deqa
ningi anjam di Qotei aqa tamo ungasari nangi
minjrognsibga dena nango are singilatetnjrogniy.

S

Yesus a bqajqa bati tamo bei a qaliesai
1-2 0 ijo was, Tamo Koba Yesus a bati gembu
bqas di tamo bei a qaliesai. A bgajqa bati di bajiy
tamo bul brantqas. Bajir) tamo nangi qolo beqnub

dego kere Yesus bqajga bati di lumu brantosim
tamo uygasari nangi pruqtnjrqas. Ningi di qalie
deqa iga olo anjam bei totoryosim nengrenyqasai.
3Yesus a bosaisognimqa tamo ungasari gargekoba
nangi endegsib maroqngab, “Iga so bole unum.
Iga ingi bei qa ulaqasai.” Degsib maroqnibga
gulbe kobaquja nangoq di brantoqujatqas. Una
angrotqa 0siq jaqatin eqnu dego kere. Gulbe di
nangi britosib jaraiga keresai. 4 Ariya ijo was,
ningi ambruq di sosai deqa Yesus bgajga bati
di bajiny tamo bul bgas dena ningi pruqtngwasai.
> Ningi kalil pulor aga angro. Ningi suway aqa
angro. Iga qolo gaji tamo sai. Iga ambru qaji tamo
sai. 6 Deqa iga nereno ani tamo nangi bul sqasai.
Iga nam atognsim areqalo bole ti sqom. 7Iga qalie,
tamo nangi nereneqnub gaji nangi qolo nereneqnub.
Tamo nangi ya uge uyoqnsib nanarieqnub qaji
nangi golo ya uyeqnub. 8 Ariya iga suwarn qaji
tamo unum deqaiga areqalo bole ti sosim Qoteiqa
gago areqalo singilatognsim gqalaqalaiyo kumbra
yogqngom. Gago kumbra di iga qoto ga gara jugo
bul jigsim tigelesqom. Osim Qotei na iga padalo
sawaq na elenqajqa deqa tariognqom. Gago kum-
bra di iga qoto ga gate tatal bul atsim tigelesosim
nam atoqngom. 9 Qotei na iga aqa minjir turgajqa
giltgosal. Gago Tamo Koba Yesus Kristus na iga
elenqgajqa deqa giltgej. 10 Yesus a iga ga moiyej
deqa iga mandamq endi sqom kiyo iga moiqom
kiyo di ungum. Iga Yesus a koba na nambile gaigai
sqom. 11 Deqa ningi segi segi na Qotei aga tamo
uygasari nangi anjam bole minjrognsib dena nangi
singilatnjrogniy. Agi bini ningi degyeqnub.

Ningi kumbra bole bole yoqniy

12 Ariya ijo was, iga na ningi endegsi merngwom.
Ningi nungo Kristen gate nango sorgomq di sogniy.
Tamo Koba a na nangi gate atelenej deqa nangi
ningi aqaryaingwajga waueqnub. ~ Wauoqnsib
Qoteiaqa anjam nn] gi merngognsib nungo kumbra
tingitetrgeqnub. 13 Nangi wau di yeqnub deqa
ningi nangi qa are boleingognim nangi qalagalain-
jrogniy. Osib ningi nungo Kristen was kalil nangi
koba na are qujaitosib soqniy.

14 O ijo was, iga nungo are tigeltetngimqa
ningi kumbra endegyiy. Ningi na tamo urngasari
waugajqa asginjreqnu qaji nangi tingitnjrogniy.
Osib tamo ungasari are gulbeinjreqnu gaji nangi
singilatnjrogniy. Tamo singila saiqoji unub qaji
nangi dego aqaryainjrogniy. Osib tamo kalil
nargilawo na gereinjrogniy.

15 Tamo qudei nangi ningi kumbra uge engibqa
ningi na kamba olo kumbra uge enjraib. Ningi na
gaigai nungo Kristen was nangi ti tamo ungasari
kalil nangi ti kumbra bole osornjroqniy.

16 Osib ningi gaigai areboleboleingim soqniy.
17 Sosib gaigai pailyoqniy. 18 Kumbra kiye
nurngoq di brantoqnim, di ungum, ningi olo Qotei
biyiyoqgnsib minjoqniy, “Ni keretonum.” Qotei aqa
areqalo agiende. Ningi Kristus Yesus beteryesosib
degyoqniy.

19 Qotei aga Mondor na ningi wau bei yqajga
are tigeltetnygimqa ningi olo getentaib. Ningi wau
di yiy. 20 Qotei aga medabu o gaji tamo nangi
na anjam merngognibqa ningi nangi qa olo are
ugeingaiq. 2! Anjam kalil ningi queqnub qaji di

ningi geregere tenemtoqnsib pegiyoqniy. Osib
kumbra kalil dego pegiyoqnsib kumbra bole segi
dauryoqniy. 22 Osib kumbra uge kalil uratoqniy.

23 Qotei a are lawo ga utru. A na niygi torei
aqa segi kumbra boleq di atqas. A nungo mondor
tl nunygo qunury ti nungo jejamu ti kalil tagate-
soqnimga niygi so bole gaigai sqab. Deqga mon-
doy gago Tamo Koba Yesus Kristus a olo lay
qureq na bamga ningi aga njamgalaq di une saiqoji
sqab. 2% Qotei agi ningi metngej gaji a na ningi
aqaryaingimgqa ingi bole kalil di nungoq di bran-
tqas. Qotei a gisan tamo sai. Anjam kalil a mare-
gnu gajidi a bole dauryeqnu.

250 ijo was, ningi iga ga Qotei pailyoqniy.

26 Ningi na nungo Kristen was kalil nangi segi
segi kundoqnjriy. Kumbra di agi Qotei aga tamo
uygasari nangi yeqnub.

27 E Tamo Koba aga fiam na ningi endegsi
merngwai. Ningi na Qotel aga tamo urngasari kalil
nangi koroinjrsib ijo anjam nerngrenyonum daji
endi sisiyabga nangi quqwab.

28 Gago Tamo Koba Yesus Kristus a ningi qa are
boleiyeme. Bole.

